
Uunga siunnersuut:
Takornariartitsinermik ingerlatsineq, sumiiffinni nunami aalajangersimasuni zone-nut
agguaasarneq il.il. inuussutissarsiutigalugu ingerlatsinermi aammalu sumiiffiit ilaanni
angalaarsinnaaneq pillugit Inatsisartut inatsisaat

Inussutissarsiornermut, Niuernermut, Aatsitassanut, Inatsisit Atuutsinnegarnerannut
Naligiissitaanermullu Naalakkersuisumit sagqummiunneqgartoq

pillugu
Niuernermut Aatsitassanullu Ataatsimiititaliap
siunnersuutip aappassaaneerneqarneranut

ISUMALIUTISSIISSUTAA

Ataatsimiititaliap suliarinninnermini (kingullermik) ilaasortarai:

Inatsisartunut ilaasortaq Karl Tobiassen, Siumut, Siulittaasoq
Inatsisartunut ilaasortaq Bentiarag Ottosen, Atassut, Siulittaasup tullia
Inatsisartunut ilaasortaq Kristian Jeremiassen, Inuit Atagatigiit,
Inatsisartunut ilaasortag Mariane Paviasen Jensen, Inuit Atagatigiit
Inatsisartunut ilaasortaq Lars Poulsen, Siumut

Inatsisartunut ilaasortag Kuno Fencker, Siumut

Inatsisartunut ilaasortaq Pele Broberg, Naleraq

UKA 2024-mi ulloq 3. oktober siullermeerinninnerup kingorna ataatsimiititaliap siunnersuut
misissuataarpaa.

1. Siunnersuutip imarisaa siunertaalu

Naalakkersuisut paasissutissiissutigaat Inatsisartut inatsisaata matuma Kalaallit Nunaanni
takornariartitsisarnerup ineriartortinnegarnerata siuarsarnegarnissaa siunertarigaa.
Taamatuttaaq siunertarinegarpoq takornariartitsisarnerup ilaatigut isumannaallisaaneq,
peqgissuseq, avatangiisit piujuaannartitsinerlu isiginiarlugit ingerlanneqgarnissaata taamatullu
aamma takornarialerinermik ingerlatsisut inuiagatigiit kalaallit ineriartortinnegarnerannut
tunniussagarnissaasa qularnaarnegarnissaa. Inatsit tulliuttunut atuutissaadg:

e Takornariartitsisarnermik ingerlatsinermut

e Sumiiffinni toggakkani angalaarnernut, uninngaarnernut inuussutissarsiutigalugu
ingerlatsinernut.

Takornariartitsisarnermik ingerlatsineq

Siunnersuummi takornariartitsisarnermik ingerlatsinertut paasinegassapput
aningaasarsiornermik ingerlatsinerit aamma ingerlatsineq, siunertagartut kiffartuussinernik
neqgeroorutegarnissanik Kalaallit Nunaanni misigisassarsiornertut takornariartunut aamma
ulluinnarluni unnuinertaganngitsunik angalaarnertut angalaarnertullu ullunik arlagartunik
sivisussusilittut negeroorutaasunut.

Tamanna ilaatigut isumagarpoq kaffisortitsinerit, tivanerit, uaaeernerit, allallu assingusut
gitinnikkut, nipilersornikkut, assitigut, allatigulluunniit takussaasumik,
tusaaneqgarsinnaasumilluunniit takutitsinissamik siunertagarlutik Kalaallit kulturiannik
takutitsinissamik siunertagartut inatsisartut inatsisaannut ilaatinneganngimmata, matumani
takornariartitsisarnermik ingerlatsinissamut akuersissutegarnissamik piumasaqgaat
ilanngullugu. Tamatumunnga pissutaavoq tamatumani ataasiaannartumik
sammisagqartitsinerit, takornariartitsisarnermik ingerlatsinerup nassuiarnegarnerata
avataaniittut, pinegarmata.

Siunnersuut malittarisassanik imagarpoq Kalaallit Nunaanni takornariartitsisarnermik
ingerlatsisinnaassagaanni Naalakkersuisunit akuersissummik atuuttumik pigisagarnissaq
piumasagaatigalugu aaqqissuussinermik aalajangersaaviusunik. Siunnersuutiginegarpoq
akuersissummik tuninegarsinnaanissamut piumasagaatit tulliuttut naammassinegarsimassasut:

¢ Pisinnaatitsissummik pigisagartut ilaatigut pingaarnertut Kalaallit Nunaanni
najugaqgarlutillu tamakkiisumik akileraartartuussasut.

e Takornariartitsisarnermik ingerlatsinermi ajutoortogaratarsinnaaneranut
isumannaallisaanermut pilersaarutegassaaq.

¢ Sillimmasiisogarsimassasoq allatulluunniit qularnaveeqqusiisogarsimassalluni.
Tamanna ajornartillugu siunnersuummi § 10, imm. 2-mi piumasagaammik
saniogqutsisogartarsinnaanissaa siunnersuutiginegarpodg.

Takornarialerinermik ingerlatsisup takornariartitsisarnermik suliffeqarfimmit ataatsimit
arlalinnilluunniit isertitai tamarmiusut ukiumut 50.000 kr.-it sinnersimanngippagit,
akuersissutegarnissamik piumasagaat atuutissanngitsoq siunnersuutiginegarpog.
Siunnersuutiginegarpoq inuit inatsisilerinikkuulluunniit inuttut isiginegarsinnaasut Kalaallit
Nunaannut imaluunniit Kalaallit Nunaannit, Kalaallit Nunaataluunniit iluani inunnik
angallassisartut, tamatumunngalu atatillugu takornariartitsisarnermik ingerlataganngitsut,

! Malugeqquneqassaarli, aappassaaneerinninnisamut Naalakkersuisut allannguutissatut siunnersuuteqarmata,
taassuma malitsigisussaavaa, sumiiffinni aalajangersimasuni angalaartarnernut, uninngaartarnernullu
malittarisassiorneq inatsisissatut siunnersuummit peernegarmata.

inatsimmut ilaatinnegassanngitsut, takornariartitsisarnermik ingerlatagarnermut
akuersissummik pigisagarnissaq ilanngullugu. Ilanngullugu siunnersuutiginegarpoq
Inatsisartut inatsisaannik saniogqutsisinnaanermik aalajangersagaq, malittarisassat
siunnersuummi 8 15 malillugu aalajangersarneqartut eqgarsaatigalugit, atuutissanngitsoq.
Tamatumunnga pissutaavoq malittarisassat tamatumani aalajangersarnegartussat
nalinginnaasumik angalanermut uninnganermullu taamatullu aamma inuussutissarsiummik
ingerlatsinermut tamarmut atuuttussaammata?.

Piumasagaatit qulaani taaneqgartut eqquutsinnegarnissaannik Naalakkersuisut
nakkutilliinissaat ilanngullugu siunnersuutiginegarpog. Siunnersuut malillugu
Naalakkersuisut taamatuttaaq periarfissinnegarput pissutsit inatsisartut inatsisaannut
matumunnga malittarisassanullu inatsisartut inatsisaat manna malillugu aalajangersakkanut
akerliusut takornariartitsisarnermik ingerlatsisartunut iluarseqqullugit pegqussutegarnissamut.
Peqqussutit taakku malinnegassanngikkaluarpata takornariartitsisarnermik
ingerlatsisinnaanermut akuersissut siunnersuut malillugu utertinneqgarsinnaassaaq. Pisuni suni
Kalaallit Nunaanni pinerluttulerinermi inatsit malillugit akiliisitsinermik
pinegaatissiisogartarsinnaanera pillugu aalajangersakkamik siunnersuutegartogarpoq. Kiisalu
aalajangersakkanik ilanngussisogarpoq immikkut akuersissuteqarnermik,
akiliuteqartitsisarnermik eqqgartuussivitsigullu misiliisogarsinnaaneranik
aalajangersaaviusinnaasunik.

Inuussutissarsiutigalugu ingerlatsinermut zonenut immikkoortiterineq il.il. aamma zonet iluini
inuit angalaarsinnaanerat®

Siunnersuutigineqgarportaaq inuussutissarsiutigalugu ingerlatagarnerup taamaallaat sumiiffinni
sukumiinerusumik aalajangersarneqgarsimasuni, piffissami sukumiinerusumik
aalajangersarnegarsimasuni imaluunniit atugassaritaasut immikkut ittut malillugit
ingerlannegarsinnaanera pillugu Naalakkersuisut malittarisassanik sukumiinerusunik
aalajangersaasinnaassasut. Taamaagataanik siunnersuutiginegarpoq Naalakkersuisut sumiiffiit
ilaanni* angalaarsinnaaneq uninngaarsinnaanerlu Killilersinnaagaat, taamaaliornikkut
sumiiffiit allatigut atorneqgarnerat, angalaartut isumannaallisaaviginegarnerat kiisalu
sumiiffimmi pinngortitaq avatangiisillu eqgarsaatigalugit illersorniarlugu.

Inatsisartut inatsisaata 2025-mi januaarip ulluisa aallaggaataanni atuutilernissaa
siunnersuutiginegarpog.

2. Siunnersuutip Inatsisartunit siullermeerneqgarnera
Inatsisissatut siunnersuut siullermeernegarami oqallisiginegangaatsiarpog. Pingaarnertut
siunnersuut tapersernegarpoq, taamaattorli siunnersuutip immikkoortuisa ilaasa

2 Nassuiaat 1 takujuk
% Nassuiaat 1 takujuk
4 Nassuiaat 1 takujuk

suliareqginneqgarnissaat pisariagartoq ogaatigineqgarluni. Takornariartitsisarnermik aqutsinermi
isiginiagassat suut pingaarnersiorneqartariagarnerisa qulaajarnegarnissaat
pisariagartinnegartoq nalinginnaasumik isumagatigiissutaavoq. Tamanna pissutigalugu
siunnersuut Inussutissarsiornermut Aatsitassanullu Ataatsimiititaliamut
suliarinegartussanngortinnegarpog.

3. Tusarniaanermit akissutit

Siunnersuut piffissami 24. april 2024-miit 5. juni 2024-mut tusarniaatiginegarpoqg.
Siunnersuut piffissami 2. juli 2024-miit 16. juli 2024-mut ilassutitut tusarniaatigineqaqqippog.
Tusarniaanermut akissutit siunnersuummut ilanngunnegarput, tamannalu ilusissanut
piumasagaatinut Inatsisartut Siulittaasoqarfianit aalajangersarnegarsimasunut naapertuuppog.

3.1 Tusarniaanermut ataatsimiititaliap ogaasegaatai

Aallaqgaasiutigalugu tusarniaarnermi akissuteqaaterpassuit tigunegarsimasut ataatsimiititaliap
maluginiarpai. Ataatsimiititaliap maluginiarpaa siunnersuummi piffissami 2. juli 2024-miit
16. juli 2024-mut tusarniaatiginegaqqgittumi siunnersuummut siusinnerusukkut
tusarniaatiginegartumut sanilliullugu arlalitsigut allanngortitsisogartarsimasog. Tassunga
atatillugu ataatsimiititaliap pissusissamisoorsoraa ogaatigissallugu ullunik 14-inik
akissutegarnissamut piffissaqartitsilluni tusarniaaneq sivikitsuarakasiummat, tamatumunnga
ilanngullugu eqgarsaatigigaanni juulip gaammataa tusarniaaviusoq kommunit ingerlatsiviini
sulinngiffeqarfiusarmat taamatullu aamma piffissami tamatumani takornariartitsisarnermik
inuussutissarsiutegarnermi ulapaarfiusimanissaa naatsorsuutiginegartariagarmat.

Ataatsimiititaliap maluginiarpaa inatsisissatut siunnersuummi matumani 8 15
inuussutissarsiornermik ingerlatagarnerup angalaarnerullu malittarisassagartinnegarnerannut
tunngammat®, taamaalilluni takornariartitsisarneq kisimi pinegarani. Taamaalilluni
suliniagatigiiffippassuit eqgorneqartussaassapput, inatsisissatut siunnersuut
takornariartitsisarnerup malittarisassagartinnegarneranit annertunerummat, taamaattumillu
tusarniaavigineqartussat amerlanerusut ilanngunnegarnissaat
eqgarsaatigineqgarsimasariagaraluarluni. Zonenut agguataarineq pillugu malittarisassat nutaat
aamma immikkut tusarniaassutiginegarsimasariagaraluarnersut ilanngullugu
isumaliutiginegarsimasariagaraluarpog.

Tusarniaanermi akissutit tigunegartut Naalakkersuisunit naammattumik
isiginiarnegarsimanersut pisariagarfiisigullu siunnersuummut ilanngunnegarsimanersut
Inatsisartut ataatsimiittarfianni siullermeerinninnermi ogallisigineqartoq ataatsimiititaliap
naggataatigut ogaatigissavaa. Tassunga atatillugu ataatsimiititaliap maluginiarpaa
tusarniaanermut akissutit pillugit allakkiami ogaasegaatit naatsunnguummata, taamaalillunilu
nalileruminaalluni siunnersuutit tigunegartut ilumut ilanngunnegarsimanersut,
taamaattogarsimappallu ganoq annertutigisumik.

Ajornartorsiutit tusarniaanermut akissutini qulaajarnegartut ataatsimiititaliap suliarinninnera
pillugu immikkoortumi ataatsimiititaliamit isummerfiginegarput.

4. Aallartitanik sassartitsinerit
Ataatsimiititaliaq siunnersuutip matuma suliarinerani soqutigisagaqatigiiffinnit tulliuttunit
aallartitanik ataatsimeeqateqgarsimavoq:

- Sulisitsisut
- Association of Arctic Expedition Cruise Operators (AECO)

5. Ataatsimiititaliap siunnersuummik suliarinninnera

Atuuffissaa nassuiaatillu

Ataatsimiititaliap maluginiarpaa Naalakkersuisut § 1, imm. 4-mut nassuiaatiminni
paasissutissiissutigimmassuk inatsimmik atuutsitsinnginnermi taamaallaat ilaasunik
assartuineq, tamannalu pingaarnertut siunertaagaangat, pinegartut. Umiarsuit takornariartaatit
umiarsuillu allat Kalaallit Nunaannut Kalaallit Nunaanniillu inunnik angallassisut
pineganngillat. Aalajangersakkap malitsigissavaa ilisimasassarsiorluni umiarsuarmik
takornariartitsisarneq akuersissummik pigisagarnissamik piumasagaammut
ilaatinnegassammat. Ilanngullugu siunnersuutiginegarpoq inatsisartut inatsisaannik
saniogqutsisinnaaneq atuutissanngitsogq malittarisassat siunnersuummi § 15 malillugu
aalajangersarnegarsimasut eqgarsaatigalugit. Tamatumunnga pissutaavoq malittarisassat
aalajangersarnegarsinnaasut nalinginnaasumik angalaarnermut uninngaarnermullu® taamatullu
aamma inuussutissarsiutigalugu ingerlatsinermut atuutissammata.

Siunnersuummi § 2-mi takornariartitsisarnermik ingerlatsineq inatsisartut inatsisaanni
matumani ganoq paasineqgassanersoq nassuiarnegarpog. Aallaggaasiutitut ataatsimiititaliap
maluginiarpaa nassuiaat sumiiffinni toggani takornarianik sullissinernut akuersissutegartarneq
pillugu inatsisartut inatsisissaannut siunnersuummi nassuiaammit allaanerummat.
Ataatsimiititaliap maluginiarpaa nassuiaatini atuarnegarsinnaammat qulaani allassimasup
malitsigissammagu ilaatigut neriniartarfiit, akunnittarfiit, ulluinnarni atortussanik niuertarfiit,
pisiniarfiit tammajuitsussanik tuniniaasartut, katersugaasiviit aammalu timigissartarfiit
aallaavittut inatsisartut inatsisaannut ilaatinnegassanngimmata. Aammattaaq ass. akunnittarfiit
inatsisartut inatsisaannut ilaatinnegassasut, akunnittarfiit nammineq takusassarsiorluni
angalaarnernik neqgeroorutegartarpata. Taamaattogarpat tamanna taamaallaat atuutissaaq
ingerlatanut ingerlatsinermullu takusassarsiorluni angalaarnermut tunngasunut, allatigut
akunnittarfiup ingerlannegarneranut atuunnani.

Ataatsimiititaliap maluginiarpaa takornariartitsisarnerup aningaasatigut
isertitagarfigisinnaaneranut pissutsit immikkut atagatigiittut nalegarnerulersitsisartullu
aalajangiisuulluinnarmata. Taakkununnga assersuutigalugit akunnittarfimmik ingerlatagarneq

angalaarnernillu aagqgissuussisarnerit imminnut attuumassutilerujussuupput.
Takornariartitsisarnermik ingerlatagarnermut killiliussatut atugassarititaasussat
siunnersuutiginegartut immikkoortuni tulliuttuni ataatsimiititaliap eqgartorpai.

Takornariartitsinermik ingerlatsisinnaanermut akuersissut

Inatsisissatut siunnersuutimmi 8§ 3 malillugu inummut imaluunniit inatsisilerinikkut inuttut
isiginegarsinnaasumut takornariartitsisarnermik ingerlatagarnissaminik ginnutegartumut
akuersissutegarnissaq pillugu Naalakkersuisut aalajangiisinnaatitaapput. Kalaallit Nunaanni
takornariartitsisarnermik taamaallaat ingerlatsisogarsinnaavoq atuuttumik
akuersissutegaraanni, akuersissummilu piffissaritinnegartumi tamarmi piumasaqaatit tulliuttut
naammassinegarsimappata (88 7-10):

o 88 7-8 malillugit pisinnaatitsissummik pigisagartunut piumasaqgaatit

e 8 9 malillugu isumannaatsuunissamut pilersaarutinut piumasagaatit

e 8§10 malillugu sillimmasersimanissamut allatigullu qularnaveegqusiisimanissamut
piumasagaatit. Tamannali atuutinnginngilaq tamanna takornarialerinermik
ingerlatsinermut pinegartumut nalinginnaasumik ajornarpat.

Akuersissutegarfiginegarsimanissamik piumasagaat atuutinngilag takornariartitsisarnermik
ingerlatagartup takornariartitsisarnermik ingerlatagarneranit kaaviaartitaat ukiumut 50.000 kr.
sinnersimanngippagit, tak. § 3, imm. 6. Ataatsimiititaliap maluginiarpaa
siullermeerinninnermi aningaasat 50.000 kr.-it eqqortuunersut ogallisiginegarmat.
Ataatsimiititaliap maluginiarpaa Naalakkersuisut paasissutissiissutigimmassuk
aalajangersakkakkut siunertarinegarmat inatsisartut inatsisaannut ilaatinnegartunik
takornariartitsisarnermik ingerlatallit mikinerusut ilaatinnegannginnissaat, taakku
pisariaganngitsumik allaffissornikkut persaqusersornegagqunagit. Taamaaliornikkut aamma
ilaatigut siunertarinegarpoq inuit annerusumik takornariartitsisarnermik piffissap ilaannaani
sunngiffimminniluunniit ingerlatagartartut ilaatinnegannginnissaat.

Pisinnaatitsissummik pigisaqartut (88 7 aamma 8)

Siullermeerinninnermi pisinnaatitsissummik pigisagartut aamma oqallisiginegarput.
Inatsisissatut siunnersuummi matumani § 7 naapertorlugu takornariartitsinermik
ingerlatsinermut akuersissut taamaallaat inummut piumasagaatinik tulliuttunnik
naammassinnittumut tunniunneqarsinnaavoq:

1) Kalaallit Nunaanni inuit allattorsimaffianni nalunaarsugaasimasumut.

2) tamakkiisumik Kalaallit Nunaanni akileraartartumut.

3) nammineq pigisaminut nalilinnut tamakkiisumik atuisinnaatitaasumut,
akiliisinnaajunnaarsimasutullu, unitsitsiniartutullu suliamik ingerlatsiviunngitsumut

Inatsisissatut siunnersuummi matumani § 8 naapertorlugu takornariartitsinermik
ingerlatsinermut akuersissutegarneq taamaallaat inatsisilerinikkut inuttut
isiginegarsinnaasunut piumasagaatinik tulliuttunnik naammassinnittumut

tunniunnegarsinnaavoq:

1) ingerlatseqatigiiffik aningaasaliissuteqarnikkut ingerlatsegatigiiffiuppat imaluunniit
suliffeqarfiuppat inuit nammineq pigisaat Kalaallit Nunaannilu angerlarsimaffegarluni.
2) akiliisinnaajunnaarsimasutut, unitsitsiniartutullu suliamik ingerlatsiviunngitsumut
3) ingerlatseqgatigiiffimmi aningaasaliissutit affaanit amerlanerusut toggaannartumik
toggaannanngitsumilluunniit inunnit 8 7-imi nr. 1-3-mi piumasaqgaataasunik
naammassinnittunit piginegarpata.

4) Aningaasaliissutegarnikkut ingerlatsegatigiiffimmi taasisinnaatitaasut affaanit
amerlanerusut toggaannartumik toggaannanngitsumilluunniit inunnit 8 7-imi nr. 1-3-mi
piumasagaataasunik naammassinnittunit taasisinnaatitaappata.

5) Ingerlatseqatigimmi inuit piginnittut affaanit amerlanerusut 8 7-imi nr. 1-3-mi
piumasagaataasunik naammassinnippata.

Nunanit allanit aningaasaliissuteqartarnerit killilernegarsinnaanerat eqgarsaatigalugu
ernummateqgarnerup ilaa piginnittuunissamik piumasaqaatip 2/3-miit 51 %-imut
appartinneqgarneratigut Naalakkersuisut tusaaniarsimagaat ataatsimiititaliap maluginiarpaa.
Ataatsimiititaliap maluginiarpaa takornariartitsisarnerup najukkanit aallaavegarnissaanik
takornariartitsisarnermillu inuussutissarsiuteqarnerup ineriartortinnegarnissaanik
siunnersuutip siunertagarnera siullermeerinninnermi nalinginnaasumik tapersersornegarmat.
Ogaatiginegarportaaq takornariartitsisarneq tassaassasoq inuussutissarsiornermi sukarsuit
aappaat. Taamaalilluni illuatungaani najukkami aallaavegarnissamik qularnaarinninnerup
illuatungaanilu takornariartitsisarnerup ineriartortinnegarnissaanik kissaategarnermut
aningaasassagarnissamik qularnaarinninnerup akornanni ogimaagatigiissitsiniarneq
pinegarpog.

Tusarniaanermut akissutini arlalinni ilaatigut aalajangersakkat (887 aamma 8) nunanit allanut
aningaasaliisartunit aningaasanut pisariagartunut nunanillu allanit aningaasaliisartunit
immikkut ilisimasanut pisariagartunut periarfissanik killiliisinnaanerat ernummatiginegarpoq,
taamaalilluni takornariartitsisarnermik ineriartortitsinissamut kissaatiginegartumut tamanna
akornuseeratarsinnaammat. Tassunga atatillugu pingaartumik inuiagatigiinnut ikittunnguanut
isorliunerusumillu innissisimasunut takornariartitsisarnermik inuussutissarsiutegarnermut
peqataarusullutik ilungersortunut unamminartuunera ataatsimiititaliap maluginiarpaa.

Namminersortunut pisortallu suliffeqarfiutaannut unammilleqatigiinnermut
atugassarititaasut
Ataatsimiititaliap maluginiarpaa takornariartitsisarnerup aningaasatigut
isertitagarfigisinnaaneranut pissutsit immikkut atagatigiittut nalegarnerulersitsisartullu
aalajangiisuulluinnarmata. Pisortat ingerlataat Kalaallit Nunaanni inuiagatigiit
aningaasagarniarnerata ilagai annertuut, ilaatigut aktiaategarluni ingerlatseqatigiiffiit
tamakkiisumik ilaannakortumilluunniit namminersorlutik ogartussanit piginegartunik
piginnittuuneq pissutigalugu. Ingerlatseqatigiiffiit namminersorlutik ogartussanit piginegartut
suliffegarfiillu namminersortut akornanni unammilleqatigiinnikkut pissutsit
siullermeerinninnnermi ogallisiginegarput. Ingerlatseqatigiiffiit namminersorlutik ogartussanit
7

pigineqartut toggaannartumik toggaannanngitsumilluunniit suliffeqarfinnut namminersortunut
unammillertuussanngitsut ilaatigut ogariartuutiginegarpog. Inatsisissatut siunnersuutip
matuma Killiliussatut atugassarititaasunik erseqqissunik pilersitsinissaa pisariagartoq
nalinginnaasumik isumaqatigiissutaavoq suliffegarfiit namminersorlutik ogartussanit
pigineqartut suliffeqarfiillu namminersortut akornanni unammillegatigiinnermik
pissusissamisuunngitsumik pilersitsinissaq pinngitsoorniarlugu. Taamaattumik
kissaatiginegarpoq ganoq ililluni namminersortutut suliffegarfiutillit namminersorlutik
ogartussat suliffeqarfiutaannut illersorneqgarnissaat anguniarlugu ataatsimiititaliamit
sukumiisumik misissuisogarnissaa, taamaalillutik tamarmik Kalaallit Nunaanni
takornariartitsisarnermik ineriartortitseqataasinnaaqqullugit.

Inatsisip nutaap malitsigisaanik allaffissorneq

Ataatsimiititaliap maluginiarpaa siullermeerinninnermi siunnersuutip matuma
allaffissornikkut annertuumik artukkiisinnaanera taamatullu aamma ogartussanut
ingerlatagartunullu annertuumik aningaasartuutaasinnaanera ernummatiginegarmat. Tamanna
tunngavigalugu tamatuminnga ataatsimiititaliap misissuinissaanik kissaategartogarpoq.

Piginnaatitsissutit

Killiliussatut inatsisiliornerup suliassagarfiup allaffissornikkut agunnegarneranut
najogqutassanik pingaarnernik aalajangersaanissaq siunertarisarpaa. Killiliussat taakku iluanni
naalakkersuisut piginnaatinnegartarput aalajangersakkanik atugassarititaasunillu
sukumiinerusunik aalajangersaanissaminnut. Ataatsimiititaliap maluginiarpaa inatsisissatut
siunnersuummi arlalitsigut Naalakkersuisut piginnaatinnegarniartut aalajangersakkanik
sukumiinerusunik aalajangersaanissaminnut. Inatsisip malitsigisaanik inatsiseqartitsinermi
allannguutit eqqumaffiginegarnissaat siunertaralugu paasisitsiniaanermik aallartitseqqullugit
ataatsimiititaliag Naalakkersuisunut kaammattuutegarpog.

Akiliutegartitsisarnerit (8 12)
Siunnersuummi matumani 8 12 naapertorlugu Naalakkersuisut akiliutegartitsisinnaanerminnut
piginnaatinnegartut ataatsimiititaliap maluginiarpaa:
“ 8 12. Takornariartitsinermik ingerlatsinissamut akuersissummik ginnuteqgartut, tak. § 3,
imm. 2, kiisalu takornarialerinermik ingerlatsisut, suliap suliarinegarnerani
aningaasartuutinut Naalakkersuisut akiliutegartissinnaavaat.

Imm. 2. Naalakkersuisut ersarinnerusunik malittarisassiorsinnaapput akitsuusiisarnermut,
imm. 1 naapertorlugu.”

Ataatsimiititaliap maluginiarpaa inatsimmut nassuiaatini takunegarsinnaammat
aalajangersakkami assersuutigalugit pinegarmata sulianik ingerlatsinernut, nakkutilliinernut
allatigut pisortat ingerlatsinerinut, sulianut atatillugu angalanernut, avataaneersunik
siunnersortinut aamma siunnersortinut allanut il.il. aningaasartuutit.

Inatsimmut siunnersuummi ersernerluttogarsinnaanera
Ataatsimiititaliap maluginiarpaa siullermeerinninnermi inatsimmi
ersernerluttogarsinnaanerata sukumiinerusumik misissornegarnissaa kissaatiginegartoqg.

Zonenut agguataarineq

8 1, imm. 1 malillugu inatsimmut aamma ilaatinnegarput inuussutissarsiutigalugu
ingerlatsinermut sumiiffinnut aalajangersimasunut agguataarineq il.il. pillugit
aalajangersakkat sumiiffinnilu aalajangersimasuni angalaarsinnaanermut Killiliinerit’, tak. §
15.

“Naalakkersuisut malittarisassiorsinnaapput ersarinnerusunik sumiiffiit ilaannut
killegartumik angalaarsinnaaneq pillugu, aamma inuussutissarsiutinik ingerlatsineq
taamaallaat ingerlanneqartarsinnaasoq sumiiffinni aalajangersimasuni piffissami immikkut
aalajangersagaasuni imaluunniit maleruagassat immikkut aalajangersagaasut
naapertorlugit.”

Ataatsimiititaliap maluginiarpaa aalajangersakkani takornariartitsisarnermik ingerlatagarneq
Kisimi pinegarani inuussutissarsiornermik ingerlatagarneq tamarmi pinegarmat, taamatullu
aamma sumiiffinni aalajangersimasuni angalaarsinnaatitaaneq uninngaarsinnaatitaanerlu
pillugit malittarisassanik Naalakkersuisut aalajangersaasinnaasut.

Aalajangersakkap siunertaanut tunngatillugu aalajangersagaq erseqqissumik
ogaasertalersornegarsimanersoq ataatsimiititaliap nalornissutigaa. Ataatsimiititaliap
maluginiarpaa Naalakkersuisunut piginnaatitsissutip sumut killegarnera ersernerlummat.
Taamatuttaaq ersernerluppoq aalajangersakkakkut suut malittarisassiorniarneqgarnersut
inatsisiliornerni allani, soorlu pilersaarusiornermut inatsimmi,
malittarisassiunnegarsinnaareersut.

Inatsisartut ataatsimiittarfianni siullermeerinninnermi aagqgiagiinngiissuteqarnerit
pinaveersaartinniarlugit aalajangersakkami qulaani allassimasumi kommunit
peqataatinnegarnissaat pingaaruteqartoq ogariartuutiginegarpog. Inatsimmut nassuiaatini
Naalakkersuisut paasissutissiissutigaat Naalakkersuisut tassaammata suliassagarfimmi
malittarisassanik aalajangersaanissaminnut piginnaatitaasut, tamatumanili
naatsorsuutiginegarluni malittarisassat ganoq imagarnissaannik siunnersuutegarnissamut
aallavittut kommunit tassaasut tamatuminnga suliniutegagqaartussat. Ataatsimiititaliap
maluginiarpaa ogaaseq aallaaviusutut atornegarmat, taamaattumillu nalorninarluni
tamatumani piginnaatitaanermik kommuninit Naalakkersuisunut nuussineq pinegarnersoq,
tamatumunngalu atatillugu innuttaasut ogartussaagataanerat ganog qularnaarniarnegarnersodg.
Ataatsimiititaliap aamma tamanna tusarniaanermi akissutit ilaanni tikkuarnegarsimasoq
maluginiarpaa.

7 Nassuiaat 1 takujuk

Takornariartitsisarnermik ingerlatagarnerup malittarisassagartinnegarnissaa egqgarsaatigalugu
siunnersuutip siunertaa ataatsimiititaliap paasisinnaavaa, ataatsimiititaliap maluginiarmagu
ullumikkut inatsisiliorneganngimmat takornariartitsisarnermik ingerlatagarsinnaanermut
akuersissutegartarnermik immikkut malittarisassaqartitsisunik.

Ataatsimiititalialli aamma peqatigitillugu maluginiarpaa aaqqgissuussinerup
siunnersuutigineqgartup pisinnaatitsissummik aalajangersaasogarnissaa malitsigissammagu,
tassuuna Naalakkersuisut piginnaatinneqassallutik suliassagarfinnut allanut, ullumikkut ass.
avatangiisinut inatsiseqartitsinermi inuussutissarsiornermullu inatsisegartitsinermi
malittarisassanit il.il. malittarisassagartinnegartunik, malittarisassanik
aalajangersaasinnaanissaminnut. Aalajangersagaq inatsisitigut tunngavissiinngilaq
inatsisiliornerit allat, taakkununnga ilanngullugit inatsisiornerit inuussutissarsiornermut
sammisinneqartut, inatsisiliornerit avatangiisinut sammisinneqartut imaluunniit
pilersaarusiornermut inatsisiliornerit, saniogqunneqarsinnaanissaannut. Taamaalilluni
tamatuma assersuutitut malitsigissavaa malittarisassat imm. 1 malillugu aalajangersarnegartut
ilaatigut pilersaarusiorneq aamma nunaminertat atornegartarnerat pillugit Inatsisartut
inatsisissaannut akerlioggusaanngimmata. Allatut ogaatigalugu malittarisassat inatsisartut
inatsisaat manna malillugu aalajangersarneqgarsimasut suliassagarfimmi aalajangersimasumi
malittarisassanit aalajangersarneqgarneqgareersimasunit salliutinnegarsinnaanngillat.

Ataatsimiititaliap maluginiarpaa aatsitassarsiornermut atatillugu ingerlatanut atatillugu
sunniutaasinnaasut eqgarsaatigalugit Naalakkersuisut sunik isumaliutegarnersut inatsimmut
nassuiaatini nassuiaategarfiginegarsimanngimmat.

8 15-imut nassuiaatini Naalakkersuisut paasissutissiissutigaat malittarisassat aalajangersagaq
malillugu aalajangersarneqartut pisassasut pigisanik arsaarinnittogannginnissaa isiginiarlugu.
Taamaattumik inuussutissarsiornermik ingerlatagarsinnaanermik imaluunniit
angalaarsinnaanermik uninngaarsinnaanermilluunniit inerteqgqutegarnerni malittarisassatut
pingaarnertut naatsorsuutiginegarpoq sumiiffimmi pinegartumi inuussutissarsiornikkut
ingerlatat atortutigut pilersinnegareersimasut ilaatinnegassanngitsut. Tamanna
apegqutaatinnagu malittarisassanik aalajangersaasogassagaluarpat inuussutissarsiornikkut
ingerlatanut pioreersunut sunniutegartussanik, peqatigitillugu immikkut
akuersissutegartogarsinnaaneranut malittarisassanik aalajangersaasogassaaq,
inuussutissarsiornikkut ingerlatani pioreersuni pisinnaatitaaffinniluunniit allani
naapertuutinngitsumik akuleruttogagqunagu.

Immikkut akuerinegarneq
Naalakkersuisut siunnersuut malillugu pisuni immikkut ittuni inatsisartut inatsisaanni
matumani 88 7-10-mi piumasaqgaatit inatsisartullu inatsisaanni matumani § 3, imm. 4,5-imi, §
6, imm. 3, § 10, imm. 3 aamma § 15 malillugit aalajangersakkat sanioggunnegarnissaannik
immikkut akuersissutegarsinnaapput. Takornariartitsisarnermik ingerlatagartoq
akuersissummik tigusagarsimasoq aamma kingusinnerusukkut immikkut akuerinegarnissamik
ginnutegarsinnaassaaq, takornariartitsisarnermik suliagartup atugai kingusinnerusukkut

allanngussagaluarpata, taamalu akuersissummik piginnittuunissamut piumasagaatit
eqquutsinnegarsinnaajunnaarpata.

llinniartitaaneq suliffeqarnerlu

Aningaasaqgarnermut Akileraartarnermullu Naalakkersuisogarfiup tusarniaanermut
akissutegaataa ataatsimiititaliap maluginiarpaa:

“atugassarititaasutut killiliussat takornariartitsinermi periarfissanik iluaquteqarnermut
atasut siunnersuummi ogariartuutigineqgartut iluaqusiisumik Qajannaassutsimut
Inerisaanermullu Pilersaarusiamut 2-mut naapertuuttumik aaqgissuunnegarsinnaasut. Tassa
imaappoq pisariagartitsinermut piginnaasanillu ineriartortitsinernik pilersaarusiornermut
suliniutinut naapertuuttunik takornariartitsinermi pisariagartitat eqqarsaatigalugit, kiisalu
suliffeqarnermi pisariagartitsinermut naleqqussagaasunik, takornariartitsinerup ganoq
ineriartortinnegarnissaanut naatsorsuutigisat kissaatigisallu aallaavigalugit. Assigisaanik
pissutsit atuupput suliffegarnermut atasunik pisariagartitsinernut periarfissanullu
nalegqussaanerni”.

Taarsiissutitalimmik pinngitsaaliissuummik pigisanik arsaarinnissuteqarneq

Inatsimmi tunngaviusumi § 73, imm. 1 malillugu “kinaluunniit pigisani tunniutissallugu
pinngitsaalinegarsinnaanngilag tamanut iluaqutissaasut pillugit allatut
ajornarluinnarsimanngippat”. Tamannalu inatsisit naapertorlugit tamakkiisumillu
taarsiissuteqarluni taamaallaat pisinnaavoq. Ataatsimiititaliap maluginiarpaa siunnersuummut
nassuiaatini immikkoortut pingaarnerit ataanni Naalakkersuisogarfiup siunnersuummi
matumani aalajangersakkat arsaarinnissutegarnermik kinguneqartussatut
isiginegarsinnaanersut nassuiaateqarfigimmagit. Ataatsimiititaliap maluginiarpaa
tusarniaanermut akissutit ilaanni arsaarinnissutegarsinnaanerup ernummatiginegarnera
ersersinnegarmat.

Ikaarsaariarnermut aalajangersakkat

Siunnersuut malillugu ikaarsaariarnermut aalajangersakkamik aalajangersaasogarsimavoq,
tak. § 18, imm. 2:

“Inatsisartut inatsisaat atortuutinneqassanngilaq 1. januar 2027 angullugu
takornariartitsinernik ingerlatsinernut inatsisinik uniogqutitsinerunngitsunik Inatsisartut
inatsisaata atortuulernera sioqqullugu ingerlanneqartunut.”

Ataatsimiititaliap maluginiarpaa tusarniaanermi akissutit ilaanni ilaatigut ogaatiginegarmat
ikaarsaariarnermut aalajangersagaqg sivisunerusariagartoq takornariartitsisarnermik
ingerlatagartut inatsiseqartitsinikkut pissutsinut nutaanut nalegqussarnissaminnut
piffissagarniassammata. Taamatuttaaq ogaatiginegarpog ikaarsaariarnissamut sivisunerusumik
piffissaliisogarpat, tamanna arsaarinnissutegartogarsinnaaneranik annikinnerulersitsissasoq.

Allannguutissatut siunnersuutit Naalakkersuisunit aappassaaneerinninnermut
saggqummiunneqartut

Naalakkersuisut 1. november allannguutissatut siunnersuutinik sagqummiussipput.
Allannguutissatut siunnersuutit siusinnerusukkut sagqummiunnegarnerat ataatsimiititaliap
pitsaanerutissimassagaluarpaa.

Allannguutit inatsisilerinermik teknikimik pissutegartut arlallit saniatigut allannguutissatut
siunnersuut pingaarnerusutigut tulliuttunik imagarpoq:

UKA2024/28

Sumiiffiit aalajangersimasut iserfiginegarsinnaanerat (angalaarnerup uninngaarnerullu

malittarisassagartinnegarnerat) pillugu malittarisassanik Naalakkersuisut
aalajangersaasinnaanerannik piginnaatitsissut inatsisissatut siunnersuummit
tunuartinneqgarpoq. Inuussutissarsiutigalugu ingerlatsineq eqgarsaatigalugu
piginnaatitsissut attatiinnarnegassaaqg. Naalakkersuisut taamaalillutik inatsisartut

inatsisaat 8 15 tunngavigalugu sumiiffinni aalajangersimasuni inuussutissarsiutigalugu

ingerlatsisogaqgusaannginneranik, imaluunniit piffissani aalajangersimasuinnarni
imaluunniiit immikkut atugassarititaasut eqquutsillugit taamaallaat
ingerlatsisogarsinnaaneranik, malittarisassanik aalajangersasinnaassapput.

Naalakkersuisut pisinnaatinnegarput — isumannaallisaanikkut isiginiagassat
iIsumaginegarnissaannut aammalu uumasut pinngortitarlu eqgarsaatigalugit —
takornariartitsisarnermi ingerlatanik aalajangersimasunik ingerlatsisinnaassagaanni
piumasagaatinik takornariartitsisarnermik ingerlatagartut piffissami
akuersissutegarfiusumi naammassisimasassaannik aalajangersaanissamut,

Inatsisissatut siunnersuummi 8§ 11-ikkut Naalakkersuisut periarfissinnegarput pisuni
immikkut ittuni akuersissummik tuninegarnissamut Inatsisartut inatsisaanni
piumasagaatit, isumannaallisaanermut pilersaarutinut sillimasersimanissamillu il.il.
tunngatillugu Inatsisartut inatsisaanni piumasagaatit, kiisalu Inatsisartut inatsisaanni
aalajangersakkat assigiinngitsut malillugit Naalakkersuisut nalunaarusiaanni

aalajangersakkat saniogqunnegarsinnaanerannut immikkut akuersissutegartarnissamut.

Allannguutissatut siunnersuutip malitsigissavaa immikkut akuersinerit taamaattut

ukiunik marluinnarni atuussinnaassammata, ginnutegarnikkulli ukiut marluk tikillugit

sivitsogginnegarsinnaallutik. Allannguutissatut siunnersuutip malitsigaattaaq
immikkut akuersissutegarnermi sivitsuinermilu Naalakkersuisut piumasagaatinik
aalajangersaasinnaassammata.

6. Siunnersuutip aningaasatigut kingunerisassai

Siunnersuutip piviusunngortinnegarneratigut aningaasatigut kingunerisassat siunnersuummut
nalinginnaasumik nassuiaatini allaaserineqarsimapput, taamaattumillu taakku
innersuussutigineqarlutik.

Ataatsimiititaliap maluginiarpaa Inatsisartuni siullermeerinninnermi tusarniaanermilu
akissutini tigunegartuni arlagartuni ogaatiginegarsimammat aningaasatigut allaffissornikkullu
kingunerisassai tamakkiisumik allaaserinegarsimanngitsut. Ataatsimiititaliap
Aningaasagarnermut Akileraartarnermullu Naalakkersuisogarfiup tusarniaanermut
akissutegaataa pingaartumik maluginiarpaa.

Tusarniaanermi akissuteqgaatini arlalinni ilaatigut tulliuttut ernumanartutut ogaatiginegarput:

siunnersuut takornariartitsisarnermik inuussutissarsiuteqarnermut
inuussutissarsiorfinnullu allanut ajortunik kingunegarsinnaasoq

kingunerisassanik misissueqgissaarnerit ujartorneqarput

minnerunngitsumik sumiiffiit illogarfiit mittarfeqarfiusut avataanniittut
eqgarsaatigalugit taarsigassarsinissamut aningaasaliissuteqarnissamullu periarfissat
arsaarinnissuteqartogartarsinnaanera

Ataatsimiititaliap inassuteqaatai

Ataatsimiititaliami amerlanerussutegartut Inuit Atagatigiit, Siumup Atassutillu
ilaasortaatitaasa Naalakkersuisut allannguutissatut siunnersuutaasa
akuersissutiginegarnissaat inassutigaat. Ataatsimiititaliami amerlanerussuteqartut
peqatigitillugu Inatsisartut inatsisissaattut siunnersuutip kalaallisuuata
gallunaatuuatalu imminnut naapertuunnissaat qularnaarniarlugu allannguutissatut
siunnersuutegaqgeqqullugit Naalakkersuisunut kaammattuutigaa.

Inatsisartut suliarinninnerat tunngavigalugu inatsisissatut siunnersuutip Inatsisartuni
inaarutaasumik pingajussaaneernegannginnerani Inuussutissarsiornermut
Aatsitassanullu Ataatsimiititaliami suliarineqaqgittussanngortinnegarnissaa
ataatsimiititaliap inassutigaa.

Taamatut ogaaseqarluni isumaliutissiissummilu allassimasutut paasinnilluni ataatsimiititaliap
siunnersuut aappassaanigassanngortippaa.

Karl Tobiassen

Siulittaasoq
Bentiaraq Ottosen Mariane Paviasen
Siulittaasup tullia
Kristian Jeremiassen Lars Poulsen
Kuno Fencker Pele Broberg

